
WIE IS HIERDIE?

 Seën jou, broer. Dis so lekker om na die huis van die Here
toe te kan kom. Ek dink dat…

2 Ek het ’n Skrifgedeelte bestudeer, ’n tydjie gelede, en Dit
het gesê dat, toe Jesus nadergekom het aan Jerusalem, dat die
dissipels hulle oë opgehef het en hulle die heilige stad in die verte
gesien het, en hulle begin juig het en te sê dat: “Sal die koninkryk
nou herstel word?”
3 En hierdie sekere man wat vertel het, of gepraat het oor ’n
onlangse besoek aan Palestina, en hy het gesê dat mense nou, in
die afgelope jaar, gekom het by ’n plekwat, wanneer hulle opkom
uit die vallei en om die draai kyk, dieselfde pad wat Jesus en die
dissipels op was op daardie tyd, dat, wanneer hulle die stad sien,
hulle begin huil.
4 Julle weet, ek glo, daar was iets wat daardie dissipels, in
daardie dae, gevoel het, dat—dat die koninkryk weer herstel
sou word.
5 En nou is dit amper tyd. Ek glo dis die gevoel wat op die
mense is, dat die koninkryk amper gereed is om weer herstel
te word.
6 Broer Neville, ons genadige en geseënde pastoor, het pas
met my gepraat oor ’n komende herlewingspoging hier by die
tabernakel, binne ’n paar aande, om daaroor te bid. En ek het
hom vertel, ek het gedink dit sal ’n seëning wees.
7 Jy kan net nie te veel herlewings hê nie. En baiekeer kry ons
die verkeerde opinie van ’n herlewing. ’n Herlewing is nie soseer
om nuwe lidmate in te bring nie, maar dis om dit wat ons alreeds
het, weer te verlewendig. En ek’s…
8 Ek wil graag dit sê, omdat ek dit uit die diepte van my hart
sê. Ek begin ’n ander gevoel kry in die tabernakel as wat vir ’n
lang tyd was, ’n gevoel van—van ’n diep geestelikheid, soos dit
altyd was, lang tyd gelede; daardie iets wat vestig, en dit het ’n
ware fondasie. En ek vertrou dat God hierdie kerkie sal seën,
en…?…weer in sy krag.
9 En ek sien die bouprogram voortgaan, en ek dink dis ’n
goeie ding. Want, een of ander tyd, gaan ons ouer mense die
wapenrusting uittrek en dit aangee in die hande van ons kinders,
en opstap met daardie goue Trap.
10 Nou die dag het ek daardie halfpadmerk verbygesteek nou,
van vyftig jaar oud. Ek kan dit net nie besef nie. Lyk nie asof
daar enige tyd verby is vandat ek kruideniersware vir Chris
Misneasner vervoer het, omtrent agttien, sestien, agttien jaar oud
nie. Maar net iewers heengegaan. Dit wys net dat ons hier geen

blywende stad het nie, maar ons soek na die Een wat sal kom.
En dis die Stad waar God die bouer is, en daar sal nooit ’n einde
daar wees nie.
11 Vanmôre, soos ek gepreek het oor die onderwerp van
moedersdag, en moeder probeer plaas het, nie soos sy eintlik is,
in die ouderdom, met die plooie, en op ons; haar krukke, of ’n
ou rystoel, of leunstoel, en ’n klein potjie blomme wat langs haar
staan nie; maar moeder in die opstanding, terugherstel na haar
jeug, en wat staan, skitter soos ’n koningin. Dis hoe ek graag
wil dink aan my moeder. Ek wil nie graag aan haar dink hoe sy
vandag is, oud nie. Ek wil graag dink aan wat kom. En ek weet
julle voel so oor julle moeders. Dink aan haar hoe sy eintlik is
in haar hart. Al is baie…soos die digter sê: “Die lewe was nie
maklik vir haar nie, maar sy sal dit weer alles oor lewe, net om
iets vir jou te doen.” So, God gaan dit so maak sodat sy vir ewig
saammet jou kan lewe. So ek is bly daaroor.
12 Ek weet nie hoekom nie. Ek het hierdie aankondiging
gemaak, vanmôre, dat ek vanaand wou preek, as die Here wil,
oor: Wie Is Hierdie? Weet beslis nie hoe ek dit gaan doen nie.
Maar ek was besig tot omtrent ’n uur-en-tien minute gelede,
met onderhoude heelmiddag, en het spesiale gevalle en—en
noodoproepe gehad. Ek kon nie by hulle uitkom nie.
13 En ek wil hê julle moet aanhou bid vir Dokter Sam. Hy—
hy kom goed reg, en ons is dankbaar. En Dokter Baldwin en Mev.
Baldwin herstel albei. Hulle gaan goed aan.
14 Ek wil hê julle moet ’n nuwe een op julle gebedslys plaas,
vanmiddag. Dis Harry Lease hieronder, die apteker. Harry is ’n
persoonlike vriend van my. En vir so lank as wat ek hom ken,
het ek gedink hy was ’n Christen, tot vanmiddag, toe sy broer
die versoek gemaak het vir die redding van sy siel. Broer Mike
Egan het gebring die…ons trustee hier, het die nuus gebring.
En Harry is in ernstige toestand, buite by die hospitaal. Ek het
nie gedink hy het soveel van my gedink nie; maar, hy het sy
eie pastoor weggewys, vanmiddag, of die pastoor van die kerk
waarnatoe hy gaan, en wou hê ek moet hom kom sien. En ek wil
hom gaan sien. So, bid vir Harry.
15 Ons is bly hier, vanaand, om te herken, is my vriende hier,
van onder in Georgia, Broer Welsh Evans en sy familie. Ek sien,
ook, ander besoekers wat ek hulle nie ken nie, waarskynlik hier
was vanmôre.
16 As ek nie verkeerd is nie, sien ek Broer en Suster Elmer
Collins daaragter, van Phoenix, Arizona. O, julle het nie
verander nie. Lyk asof julle julle spoorwegklere moet aanhê, en—
en inkom van die spoor af. En welkom tuis! Ek kan julle nie vra
om hier te bly nie, want julle het ’n beter plek gekry, sien, wat
baie goed is, Phoenix. Sal self, eendag, graag daarwou bly.

17 En dan sien ek Broer Smith hier, van die kerk van God,
daarbuite. Broer Smith, daar is vir my gegee, jou boekie, nou die
dag, of gistermiddag, laat. Ek het dit nog nie gelees nie, maar ek
sal dit beslis onderskryf, solank ek weet jy het dit geskryf. Dit
moet egwees, ware Skrif. God seën jou. En ek hoop dis ’n sukses.
18 En baie ander kon ek sê. Julle is almal welkom hier by die
tabernakel. En ek het daardie lied geniet, vanmôre, van Suster
Stricker wat gesing het: “Hy kyk deur die hortjies, na haar.” My
Mennonietebroers hier, bly om hulle hier te hê. En, o, almal van
julle! ’n Vriend hier, glo ek, van oorkant in Illinois, sy seun maak
opnames aan die agterkant, kon hulle weer ontmoet. En soveel,
ekmag…Moenie dink ekminag jou as ek nie jou naamnoemnie,
maar ek verwelkom net julle almal.
19 Nou laat ons vanaand lees, vir ’n Skriflesing, uit Matthéüs
die 21ste hoofstuk, vanaf die 1ste vers, en lees onder tot by, die
11de, inklusief.

En toe hulle naby Jerusalem gekom het, kom daar, en
gekom het byBétfagé aan die Olyfberg, stuur Jesus twee
dissipels uit en sê vir hulle:
Gaan na daardie dorp reg voor julle, en dadelik sal

julle ’n eselin vind wat vasgemaak is, en ’n vul by haar.
Maak hulle los en bring hulle vir My.
En as iemand vir julle iets sê, moet julle antwoord: Die

Here het hulle nodig; en dadelik sal hy hulle stuur.
En dit het alles gebeur, sodat vervul sou word die

woord wat deur die profeet gespreek is:
Sê …die dogters van Sion: Kyk, jou Koning kom na

jou toe, in sagmoedigheid…Hy sit op ’n esel, ja, ’n jong
esel, die vul van ’n pakdier.
En die dissipels het gegaan en gedoen soos Jesus hulle

beveel het;
Hulle het die esel en die vul gebring en hulle klere

daarop gelê, en Hy het daarop gaan sit.
En die grootste deel van die skare het hulle klere op die

pad oopgegooi, en ander het takke van die bome afgekap
en op die pad gestrooi.
En die skare wat voor geloop het en dié wat gevolg

het, het uitgeroep en gesê: Hosanna vir die Seun van
Dawid! Geseënd is Hy wat kom in die Naam van die
Here! Hosanna in die hoogste hemele!
En toe Hy in Jerusalem inkom, het die hele stad in

opskudding geraak en gesê: Wie is hierdie man?
En die skare sê: Dit is Jesus, die profeet, van

Násaret…
Laat ons ons hoofde buig vir gebed.

20 OHere, onswonder netwat ons sou gesê het, as ons in daardie
dae geleef het. Maar ons lewe in ’n groter dag, wanneer ons
uitkyk vir Hom om te kom. En soos ons voorbereiding tref, Here,
ons harte laat voorberei, en al die gerwe inbring wat ons kan
versamel uit die oeslande, beide tuis en oorsee. Ons dink en—en
wag die tyd af wat ons Hom sal sien kom, wat op ’n wit perd
ry, wat afkom uit die gange van die Heerlikheid, om hierdie ou
verganklike liggame van ons te verander en te omvorm, tot ’n
verheerlikte liggaam soos Sy eie, waar daar geen sonde of geen
teken van dood ooit weer kan ingaan nie. En ons sal Hom sien
soosHy is, en lewe, enHom liefhê deur alle eeuewat sal kom.
21 Ons dank U vir hierdie kerk en vir sy pastoor, en vir die
trustees en die diakens, en vir elke persoon wat hiernatoe kom;
en vir die besoekers wat in ons poorte is, wat skape van dieselfde
kudde is, maar van ’n ander kraal. Ons sal vra dat U hulle sou
seën, vanaand, met U Teenwoordigheid.
22 En voed ons op U Woord, dat ons van hier af sal gaan,
vanaand, met die vasbeslotenheid om beter Christene te wees as
wat ons ooit was. Mag ons met ’n nuwe hoop in ons hart gaan, en
met vreugde, in afwagting van Sy Koms.
23 As daar dalk toevallig sommige onder ons sou wees, wat
siek en beproefd is, sou ons nie vergeet om vir hulle te bid nie.
Dat hulle…In die gebou ingekom het, vanaand, waar ons vir
aanbidding vergader het, ingekom het, siek, mag hulle gesond
uitgaan.
24 En ons sou vra vir hulle wat aansterk, in die tehuise en die
hospitale, en op die beddens van beproewing is. Ons bid, O God,
dat U genade sal afreik na hulle.
25 Ons sou bid vir diegene wat onverskillig staan, vanaand, wat
nog nie gesmaak en gesien het die Here is goed nie, wat nie weet
wat dit is om deur God liefgehê te word nie. Hulle verstaan net
nie wat hulle mis nie. O God, mag ’n radio-uitsending, of een of
ander manier, hulle harte aanraak, en mag hulle emosies gedraai
word na U voor die deur van genade toegemaak word en hulle
uitgesluit word, om die oordele te trotseer sonder genade.
26 Help ons, Here. Hierdie dinge bid ons in die Naam van die
Here Jesus, en vir Sy Glorie vra ons dit. Amen.
27 Die mense was so saamgedrom rondom die poorte, en die
strate was vol, en daar was nie eers plek vir mense om te
slaap nie. Hulle het buitekant die muur gelê, regoor die gronde,
want hierdie was die pasga. En mense het van regoor die
bekende wêreld gekom, om te aanbid op hierdie tyd. Dit was
die tyd wanneer die pasgalam geslag is. En die…Dit het hulle
verlossing uit Egipte verteenwoordig, die slawerny. En hulle
het dit onderhou, jaarliks. Elke jaar, het hierdie groot pasga
plaasgevind. En dit was een van die grootste tye van die…

of gebeurtenisse van die Joodse godsdiens, omdat dit die tyd
beteken het waar hulle verlos is.
28 Alle mense hou daarvan om daaraan te dink, die tyd wat
hulle verlos is. Hoedat elkeen van ons, vanaand, kan teruggaan
na die tyd toe ons verlos is!Wat dit vir ons beteken het!
29 Ek kan onthou in my eie ondervinding, van hoe my arme
seunshart begeer het om God aan te raak. Ek het gedink: “O,
as ek net kan gaan en aan Sy deur klop, en ’n rukkie met Hom
praat!” En, natuurlik, julle kenmy storie. Ek het vir my ’n papier
en potlood gekry, en sou vir Hom ’n brief skryf, omdat ek nie met
Homkon praat nie. En ek het geweetHywoon in diewoude, want
ek het Hom gehoor, en ek het Sy beweging gesien in die woude.
En ’n—’n sekere, ou bekende paadjie wat ek gebruik het, wanneer
ek gejag of gaan visvang het. Ek het gedink: “Ek sal dit net teen
die boom vaspyker, en dit rig aan Mnr. Jesus.” Net op ’n manier
dat die las van my hart af kon wees.
30 O, daardie nag, daaronder! Ek mag my ouderdom vergeet,
ek mag selfs my naam partykeer vergeet, maar ek kan nooit
daardie uur vergeet, toe Hy my van sonde verlos het nie. Iets het
plaasgevind, onder in my binneste, dat dit my gehelp het deur
die groot ure van duisternis. Die uur van my verlossing, het die
las van sonde my verlaat, en ek was ’n nuwe persoon. Ek was ’n
nuwe skepsel in Christus Jesus, sedertdien.
31 En hierdie Jode, hulle het opgekom, elke jaar. En daar was
’n—’n fontein in die kerk. En hulle het die—die brood geneem,
en die bitter kruie, en die lam, en hulle het gedrink uit hierdie
fontein in die kerk. En hulle was saam bly omdat God hulle guns
bewys het, met hierdie wat die pasgatyd was. En nie net was dit
pasga nie, maar dit was ’n spesiale pasga.
32 Julle weet, daar’s partykeer wat ons kerk toe gaan en…Ons
hou altyd daarvan om te gaan, maar daar is partykeer wat iets
spesiaals gebeur.
33 En dit was een van daardie tye. Die lug was gelaai met
afwagting, net soos dit vandag is. Al die oë van diegene wat
Hom liefgehad het, het dopgehou vir Hom om in daardie poort
in te kom.
34 En ek glo dis baie soos dit vandag, want hulle wat Hom
liefhet, kyk uit vir Hom.Die lug is gelaai met afwagting.
35 Wanneer, ons leef in hierdie dag, wanneer die aarde eintlik,
een groot kruitvat geword het. En die wetenskap vertel ons: “Dis
net drie minute voor middernag.” En ek’s seker julle, soos ek,
het nou die dag daardie storie gelees, van hierdie generaal in die
weermag, gesê het, dat: “As daar nog ’n oorlog was, dit net twee-
of drie minute sou duur.” Die ou dae van veg, en gewere afvuur,
en skuilgate grawe, dis alles verby. Hulle reken die volgende
oorlog sal net twee- of drie minute wees. Eendag, sal een of ander
deurmekaar persoon sy deksel blaas en een van daardie bomme

afvuur. Enwanneer hulle dit doen, het ons luisterstasies, oral, om
ditweer net terug te skiet. Diewêreld kan dit net nie oorleef nie.
36 Elkeen by die pasga het geweet iets gaan gebeur, maar hulle
het net nie geweet wat dit was nie.
37 En dis hoe dit vandag is. Omtrent elkeen weet dat iets gereed
is om te gebeur. Elkeen weet dit. Jy kan met die sondaar praat,
jy kan met die handelaar praat, jy kan met enigeen praat, en, o,
dis so ’n onrustige tyd vir die wêreld.
38 Maar jy kan met ’n man of ’n vrou praat wat uitkyk vir Hom
om te kom, en die heerlikheid is op hulle gesig, wat skyn. Hulle
kyk uit vir daardie groot gebeurtenis. So die hele lug is weer
gelaai, ter afwagting vir iets om te gebeur. Die wêreld weet nie
wat gereedmaak om te gebeur nie, maar die kerk van die lewende
God weet wat gaan gebeur. Hulle weet dat die basuin spoedig sal
blaas, en ons Hom sal sien uitgery kom, uit die Heerlikheid, op ’n
wit perd, en die leërs van die Hemel wat Hom volg. En hulle wat
ontslaap het in Christus, sal weggeraap word om Hom in die lug
te ontmoet. Dis waarvoor ons uitkyk. Ons verlang daarna.
39 En daarword vir ons vertel dat die siele van daardiemoeders,
ensovoorts, waarvan ons vanmôre gepraat het, net onder die
altaar van God, skree: “Hoe lank, Here? Hoe lank?” Moeder wil
jou net so graag sien as wat jy haar wil sien. En ons geliefdes wil
ons net soveel ontmoet as wat ons hulle wil ontmoet.
40 Wat ’n ruïnie gaan dit wees, wanneer Hy kom! Om ons
geliefdes te ontmoet en hulle te sien in hulle opstandingsliggaam,
en verheerlik, en rond te stap saam met die erfgenaam van die
opstanding, hulle karakter dop te hou, hoe dit verander is, die
sagmoedigheid en stilheid. En dit sal nie ’n gejaagdheid, en
gespring en gepluk wees nie, want ons sal die hele Ewigheid hê
om saam te woon.
41 O, hierdie groot neurotiese eeu waarin ons lewe, net geen
tyd vir niks nie, net aan die klim, en pluk, en gryp, wel, dis ’n
verskriklike dag.
42 Toe, soos hulle gewag het vir iets om te gebeur, dit was
jammer dat baie van hulle by die pasga, Hom nooit te siene gekry
het nie. Tog, het hulle geweet iets gaan gebeur, maar tog het hulle
Hom nie te siene gekry nie.
43 So sal dit wees by die Koms van die Here. Daar is baie
rustelose mense, vandag, wat weet dat iets gereedmaak om te
gebeur, maar hulle—hulle sal Hom nooit sien nie. Want Hy sal
kom in die stilte van die middernag, om daardie klein Kerkie
weg te raap, wat verlang en wag en verwag om Hom te sien. Dis
diegene wat Hy sal kom en wegraap. Baie van die wêreld wat leef
van die roem, en hulle siele voed op die dinge van die wêreld, sal
nooit weet wat gebeur het, totdat die Kerk in die Heerlikheid
ingegaan het nie, want Hy sal kom soos ’n dief in die nag en
hulle wegraap. So ons kan sien ons is weer terug by dieselfde

plek. Nou vind ons uit, dat, hierdie verwagtinge, dat God kom
na hulle wat…Regdeur die Skrifte, was dit dieselfde ding. Dat
hulle is…Hy verskyn altyd aan diegene wat Hom verwag, altyd
aan diegene wat Hom wil sien. En ek’s seker dis die hoop wat op
ons harte is vanaand.
44 Dit was omtrent ses maande gelede, reken ek, wat ek aan ’n
paar mense getuig het. En ek het gesê: “O, om daaraan te dink,
dat Hy net omtrent enige tyd sal kom!”
45 Enwat my dit laat sê het, ek het van Broer Bosworth gepraat.
Toe ek daardie ou heilige gaan sien het, toe ons gehoor het hy
was sterwend, iets oor die tagtig jaar oud, ek en die vrou wat ook
afgegaan het, daarnatoe om hom te sien voor hy gesterf het. Ek
moes net iets vir hom sê. Ek hou daarvan om heiliges dop te hou
wanneer hulle in die Heerlikheid ingaan, en ek moes hom sien.
En ons het die bande van die motor afgebrand.
46 Maar toe ek daar gekom het, en in die deur ingestorm het,
het die ou aartsvader in die hoek gelê. Hy het sy kop opgelig
toe hy my sien kom het. Sy ou, swak armpies het uitgehang, met
die vlees wat afgehang het. En hy het sy arms uitgestrek na my.
En ek het hom om die nek gegryp en geskree: “My vader, my
vader, die wa van Israel, en sy ruiters,” want hy was ’n heilige,
goddelike man.
47 En ek het gesê: “Broer Bosworth, ek wil vir jou iets vra. Glo
jy dat jy gesond sal word?”

Hy het gesê: “O, ek is nie eers siek nie.”

Ek het gesê: “Wel, wat makeer?”
48 Hy het gesê: “Ek gaan Huistoe.” Hy het gesê: “Ek’s moeg, en
ek’s gedaan. En ek wil net Huistoe gaan.”
49 Ek het gesê: “Dan besef jy jy’s sterwend?” Ek het gesê: “Ek
wil vir jou iets vra. Terug deur die iets-oor-die-sewentig jaar van
blediening, wat was jou wonderlikste oomblik? Kon jy vir my sê,
meneer, en vir my vertel watter ondervinding jy gehad het, langs
die pad, wat jy as jou grootste uur kon bestempel.”
50 Sou ek lewe om sy ouderdom te sien, sal ek nooit vergeet,
soos daardie donker oë my getref het, oor daardie bril nie. Hy
het gesê: “My dierbare broer, hierdie is die grootste oomblik van
my lewe. Ek kan nie dink aan enige tyd wat enigsins wonderliker
was as net nou nie.”
51 Ek het hom in die gesig gekyk, en ek het gesê: “Meneer, weet
jy steeds dat jy sterwend is?”
52 Hy het gesê: “Broer Branham, ek lê hier, in afwagting elke
minuut dat Hy daardie deur sal oopmaak en kom, my saam met
Hom Huistoe sal neem.” Dis die manier om te sterf. Dis die
manier om te gaan.

53 En soos julle weet, dat, vir meer as twee ure voor hy gesterf
het…Hy was, het in ’n koma gelê, vir langer as twee dae. En toe
hy bygekom het, het hy opgestaan in die kamer, en met sy vrou
begin praat. Toe, meteens, het hy blykbaar helderheid gekry. En
hy het handgeskud, vir meer as ’n uur, met vriende, wat dood
was vir veertig of vyftig jaar, wat bekeerlinge in sy kerk was.
Handgeskud met sy moeder en met sy vader. Totdat hy was…
die lewe sy liggaam verlaat het, op die kussing gaan lê en aan die
slaap geraak, in die arms van die Here Jesus. Daar is niks soos
om Hom te dien, Hom te verwag nie.
54 En soos ek met hierdie man hieroor gepraat het, en daardie
ondervinding vertel het, het ek dit gesê. Ek het gesê: “Meneer, o,
sou dit nie wonderlik wees wanneer ons Hom sien nie? O, as Hy
vandag sou kom!”

Hy het gesê: “Broer Branham, moenie die mense so bang
maak nie.”

Ek het gesê: “Wat bedoel jy?”
55 Hy het gesê: “O, moenie die mense probeer vertel die wêreld
kom, of Christus kom nie. Dit bekommer hulle.”
56 “O,” het ek gesê: “nee. Verskoon my. Vir hulle wat uitkyk
vir Hom, is dit die wonderlikste nuus wat hulle kan hoor, dat
Jesus net omtrent gereed is om deur te breek en om Sy Kerk te
neem.” Ouderdom sal verander word na jeug. Vreugde sal gegee
word in plaas van droefheid. Lewe sal gegee word in plaas van
dood. Onsterflikheid sal verruil word vir sterflikheid. O, wat ’n
oomblik, om te weet dat Hy sal kom!
57 Hulle het uitgekyk vir Hom. Hulle het Hom verwag. En toe
Hy gekom het, het ons gevind dat daar twee faksies was. Een
groep was vir Hom, en een groep was teen Hom.
58 En dis hoe ons dit vandag vind. Dis wat, Sy koms, het altyd
die mense verdeel. Elke keer, wanneer jy Jesus vind, vind jy altyd
diegene in die omtrek wat teenstrydig Daarmee wil wees. Dis
Satan. En, vandag, wanneer ons daaraan dink, sien ons nie veel
verskil nie. Net dieselfde. Die mense het verander, maar die gees
van die mense het nie verander nie.
59 So toe hulle uiteindelik by die hek uitgekyk het en Hom sien
kom het, wat ry op daardie klein, wit donkietjie, geen wonder
die dissipels het—het begin skree: “Die koninkryk van die Hemel
het gekom!” nie. Die mense het gehardloop om Hom te ontmoet,
en die hele Jerusalem was in oproer. Daar is iets daaromtrent,
wanneer Jesus kom, dis altyd ’n oproer. En die hele stad was in
oproer. En hulle—hulle kan dit nie wegsteek nie.
60 En die predikers van daardie dag moes ’n verduideliking gee
vir hierdie oproer, want dit was by die fees van die pasga. En
hulle het uitgeroep: “Wie is Hierdie?” toe die lug belaai was. En
die koms van die Here Jesus, na Jerusalem, het die lug belaai met

verwagtinge. Dit lyk asof die leraars moes geweet het wat gaan
gebeur. Dit het gelyk asof die hoëpriester ditmoes geweet het. Dit
het gelyk asof al die ander priesters dit moes geweet het.
61 En dit het geensins verander, vandag nie, want die Heilige
Gees gaan die Koms van die Here Jesus vooraf. En soos die
Heilige Gees begin uitstrek oor die aarde, het herlewingsvure
uitgebreek, oral, groot tekens en wonders is gedoen, genesings
het plaasgevind, profesieë het uitgegaan. Die hele versameling
van die apostoliese seëninge het weer na die Kerk teruggekeer.
So, soos dit toe was, so is dit nou, die gees van die ongelowige
roep steeds uit: “Wie is Hierdie?”
62 Party van hulle het geglo aan die Here Jesus, om te sê Hy was
’n goeieman. Party van hulle het gesê: “Hy’s ’n goeieMan.”
63 Dis wat hulle vandag sê. Hy probeer Hom plaas as ’n
Napoleon, ’n kryger. Hulle probeer Hom plaas as ’n—’n George
Washington, ’n eerbareman.MaarHywasmeer as dit.
64 Het julle opgelet na die Skriflesing? Hulle het gesê: “Hierdie
is ’n profeet wat van Galiléa af kom.”
65 En hulle probeer dieselfde ding vandag sê, wanneer hulle
hierdie groot beweging van die Here sien: om te herstel, tot
gesondheid, die siekes en beproefdes; om Hom Sy Gees te sien
gebruik in Sy Kerk, om die gedagtes van die mense te onderskei;
om Hom te sien maak net soos Hy het toe Hy hier op aarde was,
om te vervul wat Hy gesê het sou gebeur. Sekerlik. Die kerke en
die mense, om dit te vra: “Wie is Hierdie?”
66 Hulle het nie verstaan wie Jesus was nie, omdat nie een
van hulle Hom kon herken, deur hulle skole nie. “Van watter
kweekskool het Hy gekom? Van watter teologiese skool het Hy
gekom?”
67 En so is dit vandag. Die meeste mense wat gesalf is met
die Heilige Gees, het nie van ’n kweekskool af gekom nie.
Hulle is produkte van God se eie keuse. Maar die tekens en
die wonderwerke, en die wonders wat in die Bybel belowe is,
vergesel hierdie groot Heilige Gees soos Dit onder die mense
beweeg.
68 En hulle sê vandag: “Van watter skool is hulle?” Net sodra
jy ’n stad binnegaan, om ’n herlewing te hou: “Aan watter
denominasie behoort jy?”
69 Ek het Vrydagmiddag ’n onderhoud gehad, met die Rooms
Katolieke priester van die Ierse kerk in Louisville. En net na ek
voorgestel is aan hom, ’n goeie geleerde man, het hy gesê: “Mnr.
Branham, by watter denominasie is jy?”

Ek het gesê: “Ek’s nie by enige nie.”
En hy het gesê, dan: “Is jy georden?”
Ek het gesê: “Ja, meneer.”

Hy het gesê: “Wie het jou georden?”
70 Ek het gesê: “Die Here Jesus het my die Heilige Gees gegee,
om die Evangelie te preek, en vir my ’n opdrag gegee.” Wel, dis
die ordinering wat ons nodig het.
71 Jesus het nooit vir Sy dissipels gesê: “Gaan uit na die…”Ek
kritiseer nie daardie dinge nie, maar hulle het hulle dag uitgeleef.
Hy het nie gesê: “Gaan, studeer om ’n prediker te wees, vir soveel
jaar” nie.
72 Hy het gesê: “Wag in die stad van Jerusalem, totdat julle
toegerus is met Krag uit die Hoogte.” Hy het dit gesê aan manne
wat nie hulle eie naam kon teken nie. “En nadat hierdie, die
Heilige Gees oor julle gekom het, dan sal julle My getuies wees,
beide in Jerusalem, Judéa, Samaría, en tot aan die uiterstes van
die aarde.” Dis die ordinering.
73 Ons het geen rekord van Jesus wat ooit na enige skool toe
gegaan het, of aan enige kweekskole gegradueer het nie. Tog,
is daar meer kweekskole opgerig in Sy Naam, vir godsdienstige
redes, as wat vir enige ander—enige ander ding was wat ooit in
diewêreldwas. Ons het nooit enige—enige rekord vanHomgehad
wat ooit skool toe gegaan het nie. Maar, tog, is daar meer skole
opgerig in SyNaamaswat daar is van enige ander naamwat daar
onder die hemele is, die skole. Ons het nooit geweet van Homwat
’n boek geskryf het nie. Tog, is daar meer boeke geskryf oor Hom
as al die res van die literatuur wat geskryf is. En, vandag, is Sy
Bybel die gewildste Boek wat daar in die hele wêreld is, onder al
die literatuur.
74 Maar, julle sien, in die dag van die besoek, het hulle
uitgeroep: “Wie is Hy?”
75 Sien, God neem iets wat lyk asof dit niks is nie, om iets
daaruit te maak. Dis wat HomGodmaak.
76 En toe hulle Hom sien kom, in daardie poort inry, het party
van hulle gesê: “Hy’s ’n groot Man.”
77 Hulle sê dit vandag. Daar is skole van teologie wat leer,
vandag, dat Jesus ’n groot Man was, dat Hy ’n goeie Man was.
Party van hulle sê selfs dat Hy ’n profeet was. Nou, as Hy net ’n
profeet was, of ’n goeie Man, is ons in ons sondes. Hy was meer
as ’n profeet. Hy was meer as ’n goeie Man. Tog, was Hy ’n goeie
Man. Tog, was Hy ’n God-Profeet. Maar Hy was meer as dit. Hy
wasGod gemanifesteer in die vlees, om sondeweg te neem.
78 En soos Hy ingery gekom het, het baie van die mense gesê:
“Hy’s ’n geneser. O, ons het Hom die oë van die blindes sien
oopmaak. Ons het gesien dat Hy die kreupel man laat loop. Ons
het Hom sien bid, en die koors het die kind verlaat.” Maar, dan,
daardie soort het Homnet gevolg vir die brode en die visse.
79 En dis hoe die skares vandag is, baie. As daar ’n geneser is,
wel, volg hulle—hulle Hom, en Hy’s—Hy’s net ’n oase. As hulle

siek word, hardloop hulle, sê: “O, sal jy asseblief vir my bid,
dat die Here Jesus my sal gesond maak?” En sodra hulle uit die
hospitaal kom, of die siekbed, reguit terug in die wêreld gaan
hulle, soos ’n hond na sy braaksel, of ’n vark na sy rolplek, soos
die Skrif gesê het. Volg Homnet vir wat hulle uit Hom kan uitkry.
Hulle gebruik Hom net vir ’n—’n totempaal, of—of iets wat—
wat hulle van Hom kan kry, en verwag nie om Hom te dien nie.
Daardie skare gaan steeds voort vandag.
80 Daar is nege melaatses genees, en een het teruggekom
om Hom te loof. Of was dit tien? Hulle, een van hulle,
het teruggekom om Hom te loof, en die res van hulle het,
ondankbaar, voortgegaan.
81 En as die mense in Amerika, wat genees is deur die Krag
van God, hulle harte sou keer na God, sou daar ’n herlewing
hierdie volk tref wat elke drankwinkel sou laat sluit. Dit sou.
Drankwinkels en whiskywinkels sou heeltemaal uit die prentjie
wees. Die kerke sou vol wees. Die teaters sou leeg wees op
Sondagaand. En daar sou ’n herlewing uitbreek, deur hierdie
volk. Maar wanneer hulle dit sien gebeur, die dinge wat God
doen, skree hulle steeds: “Wie is Hy? Wie is dié wat kom?
Waarvandaan het hulle gekom? Wie is hierdie? Met watter gesag
word dit gedoen?”
82 Sal nooit vergeet, by Johannesburg, Suid-Afrika, nie. Ek het
pas gearriveer, omtrent dertig minute tevore, op ’n vliegtuig. Ek
was drie dae en -nagte in die lug, so moeg, ek kon dit skaars
uithou. Hulle—hulle het my uitgeneem na die skougronde waar
’n vyftig- of sestigduisend mense vergader het. En net sodra
ek op die platvorm gekom het, toe die Heilige Gees…Ek het
gesien, wat oor die plek kom, ’n—’n bus. En dit het ’n naam
daarop gehad: “Durban.” Ek het gesien ’n jongman moes baklei
en wegglip van sy moeder en vader, met een been ses- of agt duim
korter as die ander. Hy het ’n wit hemp gedra, met kruisbande
wat sy broek ophou. En ek het die jongman opgemerk. Ek het
weer teruggekyk. Die visioen was weg. En toe, binne net ’n
oomblik, het ek daardie Lig bokant ’n jongman sien hang, ver
agter in die gehoor. En ek het gekyk. Ek het gedink: “Ek het
hom iewers gesien.” Ek het hom dopgehou, en daardie Lig het
oor hom gebly vir ’n paar minute. En ek het gewag vir die tolk om
die volgende woorde te snap. Toe het ek daardie selfde jongman
sien opstaan, sy krukke neergooi, en sy ses-duim-kort been het
normaal afgekom saammet res.
83 En ek het gesê vir Mnr. A. J. Schoeman; wat in Heerlikheid
is, vanaand. Ek het gesê: “Mnr. Schoeman, haal net my woorde
aan. Dis ’n visioen.”

Hy het gesê: “Goed.”
84 En ek het gesê: “Die jongman wat daaragter sit met die wit
hemp aan, en die kruisbande, hy het van ’n stad, wat Durban

genoem word, gekom, omtrent vyftienhonderd myl oor die land,
in ’n bus. En hymoes wegglip van sy vader enmoeder, om te kom.
Maar hy het geglo aan die Here Jesus, en hy het een been ses duim
korter as die ander.”
85 En die jongman het opgespring. Daar was hy, gestaan,
probeer voel vir sy krukke. En ek het gesê: “Jongman, die Here
Jesus het jou genees.” En onmiddellik het sy been ses duim
uitgekom, na die normale, saam met die res van hulle. En hulle
het die jongman na die platvorm gebring, en dokters het hom
daar ondersoek. Julle sien sy foto in my boek.
86 Ek het net ’n paar oomblikke daar gestaan, ek het ’n klein,
groen motortjie sien afry in die pad, en dit het gegly. Dit het
omgedraai, agteruit, en ’n boom getref. ’n Jong blondekop meisie
was…het ’n gebreekte rug gehad. En ek het gesê: “Ek sien ’n
klein, groen motortjie wat in ’n boom ingegly het, en ’n jong
blondekop meisie, van omtrent agttien jaar oud, het ’n gebreekte
rug. Sy’s in ’n ernstige toestand.” Niemand het reageer nie. En
ek kon haar nêrens sien in daardie yslike, groot gehoor mense
nie. En ek het net daar gestaan vir ’n paar minute. Ek het gesê:
“Verstaan. Dis…Moenie agterdogtig wees nie. Dis die Here
Jesus, in die Krag van die opstanding. Hy het die Heilige Gees
gestuur om Sy werk voort te sit.” En daar het ek weer die visioen
gesien. En ek kon nie die jong vrou sien nie.
87 Net toe, wat reg voor my gestaan het, hier het daardie Lig
gestaan, net soos julle in die foto sien. EnDit het hier gestaan. Ek
het daar opgeloop, en daar het sy gelê, daar onder die platvorm.
Ek het gesê: “Jongdame, die Here Jesus het jou gesond gemaak.”
En sy het begin huil.
88 Haar moeder het gesê: “O, nee! Moenie vir haar sê om op te
staan nie!” Sê: “As sy beweeg, sal sy sterf.”
89 En die jongdame het op haar voete gespring, geskree, en God
geloof. En die moeder het flou geword en in die bed geval waarin
die meisie gelê het.

Wat is dit?
90 Net omtrent daardie tyd, het ’n kritiese man opgestaan
daaragter, en met een voet op een sitplek gestaan, en een op die
ander, en gesê: “Jy, Amerikaner! Ek daag jou uit om te sê in
watter Naam jy hierdie doen! En aan watter denominasie van
kerk behoort jy?” Sien?
91 Dis net dieselfde. Hulle verstaan nie. Hulle kyk nie uit na vir
hierdie dinge nie. Die kerke kyk nie uit vir die Koms van die Here
nie. En die Heilige Gees is hier om Sy Koms te bevestig, om Dit
te laat gebeur. Soveel, elkeen wil sy eie pad volg.

Dis hoe dit daarwas. Elke groep het hulle eie idee gehad.
92 Maar dis nie die vraag vanaand nie. Dis nie waarvan ek praat
nie. Maar die vraag wat ek julle vra, is, wat dink julle is Dit?

Dit raak jou. Wie is Hierdie wat op-en-af in die nasies gaan? Nie
manne nie. Manne kan nie daardie dinge doen nie. Wie is Dit wat
spreek en vir die mense in die gehoor sê, soos: “Wat hier sit, hier
oorkant,” en verskillende plekke in die diens, wanneer vroue en
mans hier ingebring word, sterwend?Wie is Dit?
93 Die jongvrou wat in die doopkamer ingeloop het vanmôre,
wat drie weke gelede, sterwendwas aan sarkoma kanker, hier reg
in Maplestraat woon, Mev. Baity. En ek het drie dokters gevra,
wat saammet haar was. Sy het nie een kans gehad om te leef nie,
met vier of vyf kindertjies, en my ma wat vir hulle probeer sorg.
Mamma het gesê: “Bill, sy sal nooit weer huistoe komnie.”
94 En ek het uitgegaan na waar sy was, en die Here Jesus het
gespreek: “SOSPREEKDIEHERE, as sy na die kerk toe sal gaan
en belowe om gedoop te word in die Naam van die Here Jesus, en
God sal dien, sal sy huistoe gaan, gesond.”

En ek het haar gevra: “Sal jy dit doen, dame?”
95 En sy het gesê: “Alles wat jy sê, dit sal ek doen.” Onmiddellik
het die pyn verdwyn. Drie dae later, was sy tuis, en die dokters
kan nie een spoor van daardie kanker vind nie.
96 Wie is Hierdie, wat kom in die Naam van die Here? Wie is
Dit? Dis die Heilige Gees van God. Wat’s jou opinie Daarvan?
Wat’s jou opinie, bekendmet jou pastoor? En aan die sit in hierdie
stoele hier, mense van buite die dorp, wat sit met epilepsie, sit…
Hier sit ’n man, hierbinne iewers, ’n Mennoniet broer, net hier, ’n
epilepsielyer. Hom nooit geken of gesien nie, niks van hom nie.
En meteens, omtrent twee jaar gelede, reken ek, of iets. Ja. Twee
jaar. Die Heilige Gees het dit uitgeroep, en gesê “SO SPREEK
DIE HERE.” Hy het nooit weer ’n aanval gehad nie. Wie is Dit?
Wie is Dit?
97 Hierdie vrou het hier gesit, verlede Sondag, die laaste keer
wat ek hier was, het afgekom van iewers in Illinios. Die volgende
dag, met ’n groot gewas in haar liggaam, wat kwaadaardig
was. En party van die beste mediese wetenskap in Illinois het
haar geneem na ’n groot kliniek, om ’n operasie te ondergaan,
Maandag. En sy het haar pad ingedruk. Haar nog nooit gesien of
van haar gehoor, in my hele lewe nie. En meteens, het die Heilige
Gees haar geskadu, en Dit het haar vertel wie sy was, waar
sy vandaan gekom het, en sy sou die volgende dag ’n operasie
ondergaan. Hoeveel was hier toe, om dit te sien? [Gemeente sê:
“Amen.”—Red.] En die nuus sien terugvloei. Die volgende dag,
toe sy na die dokter toe gegaan het, het hulle haar van kliniek na
kliniek geneem, en kan nie ’n teken daarvan vind nie.
98 Wie is Hierdie? O, God wees genadig! Wie is Hierdie wat dit
doen? Kan jy waag om te sê dit was jou pastoor? Nooit. Kan jy
waag om te sê mense het enigiets te doen gehad daarmee? Nooit.
Dis die Heilige Gees. Die Gees wat op ons Here Jesus was, en Hy
kom om Homself te verenig met Sy Kerk, is so naby dat Hy Sy

groot heilige Lig uitstraal, om te verlos, en in gemeenskap in te
bring, ’n Kerk van die lewende God, vir die Wegraping wat op
hande is. Amen!
99 Wie is Dit? Ek kan nie julle vraag antwoord nie. Ek kan nie
namens julle antwoord nie. Maar ek kan vir myself antwoord. En
oor hierdie heilige lessenaar, vanaand, in die ore van hierdie, die
vergadering, en die—die gekooptes van die Bloed van ons Here
Jesus, sê ek dit uit die diepte van my hart. Nie omdat ek een van
julle is nie, nie omdat ek net iemand anders is nie, maar een van
die verlostes wat gewas is deur die Bloed. Ek glo dat daardie
selfde Lig wat in hierdie kerk hang, vanaand, daardie selfde Een
wys, deur Sy Natuur, dat Dit Jesus Christus is, in die vorm van
die Heilige Gees.
100 Enigeen wat die Skrif ken, weet dat Jesus gesê het: “Ek kom
van God af, en Ek gaan na God toe.” Voor Hy vlees geword het,
toe saam met Moses in die woestyn was, was Hy die Vuurkolom.
En toe Moses Hom graag wou sien, het Hy van agter by hom
verbygegaan. EnMoses het gesê: “Dit het gelyk soos ’nMan.” Toe
Hy hier op aarde was, was Hy ’n Man. Hy het presies dieselfde
dinge gedoen wat Hy doen, vandag, deur mense wat Hy verlos
het. Daar kom Hy en laat Sy foto neem. Wat is Dit? Na Sy dood,
begrafnis en opstanding.
101 Paulus was op sy pad na Damaskus, eendag, en ’n groot Lig
het hom neergefel. Daardie manne rondom hom het nie die Lig
gesien nie. Maar Dit het Paulus neergefel, totdat Dit hom blind
gemaak het. Hy het probleme met sy oë gehad vir die res van
sy lewe. En hy het eenkeer gesê: “Dat ek my nie verhef bo die
oorvloedige openbaring nie, is dit vir my gegee,” ’n doring in sy
vlees, ’n boodskapper van Satan, om hom te pynig. Omdat dit die
oorvloedigheid van die openbaring was.
102 En toe Paulus neergefel is, op sy pad om die mense te vervolg
wat te veel geraas gemaak het; ’n wedergebore groep, die mense
wat ketters genoem is. Paulus was op sy pad om diesulkes te
vervolg, met papiere in sy sak, om hulle te arresteer en hulle
na Jerusalem toe te bring. En omtrent die middel van die dag,
het daar ’n Lig afgekom, wat hom van sy voete af geslaan het,
teen die grond, en hy het in die stof van die aarde geval. Daar
het ’n Stem uit daardie Lig gekom, wat sê: “Saul, Saul, waarom
vervolg jy My?”
103 En Saul het omgerol, in sy verblinde toestand, opgekyk. En
hy kon daardie groot, heerlike Lig sien. En hy het gesê: “Here,
Wie is U?”
104 Hy het gesê: “Ek is Jesus. Ek het vanGod af gekom; Ek het na
God toe gegaan. Ek kom van God af; Ek gaan terug na God toe.”
Hy het gesê: “Dis hard vir jou om teen die prikkels te skop.”
105 Een openbaring op daardie heilige sand, een keer op daardie
plek, kan die mens nooit weer dieselfde wees nie. ’nMan, voordat

hy homself ’n Christen kan noem, voordat hy homself kan
identifiseer, moet hy eers daardie agterkant-van-die-woestyn
ondervinding hê, waar hy God ontmoet het, van aangesig tot
aangesig.
106 Want, vandag, kan jy enige soort antwoord hê. Jy kan die
Here sien doen presies wat Hy gesê het om te doen, en slim teoloë
sal Dit wegverduidelik. Hulle sal sê: “Dit was vir ’n ander dag.
Dit was vir dit. Of, Dis vir ’n ander eeu. Of, Dis verkeerd.” Soos
hulle vir Jesus gesê het: “Hy is Beëlsebub, die duiwel. Hy’s ’n
fortuinverteller.” En vir al daardie dinge, het hulle ’n antwoord.
107 Maar wanneer ’n man ooit in kontak met Christus gekom
het, en Hom gesien het soos Paulus het, of Hom ondervind het, is
daar nie genoeg teoloë in die wêreld wat ooit in staat sal wees om
daardie ondervinding van ’nmanweg te verduidelik nie.
108 Dis die rede, vandag. Hulle het nie die ondervinding nie. Dis
die rede waarom hulle nie kan sê nie. Hulle sê almal: “Wie is
Hierdie? Wat is Hierdie? Waar kom Dit vandaan?” Hulle het nie
die antwoord nie. Waarom? Want, al wat hulle ken is ’n teologie
wat ’n kerk gemaak het. Nie “om teologie te ken” is Lewe nie. Nie
“om die Bybel te ken” is Lewe nie.
109 Maar “om Hom te ken” is Lewe. “Om Hom te ken” as jou
persoonlike Verlosser, as die Een Wat jou gevul het met Sy
Teenwoordigheid. Jywas daar toe dit gebeur het. Daar’s niemand
watDit van jou kanwegneemnie. Daar’s niemandwat dit van jou
kan wegverduidelik nie. Wanneer daardie ondervinding met jou
gebeur, weet jy Wie Hy is. Vir my, is Hy Jesus Christus dieselfde
gister, vandag en vir altyd.
110 Wie is hierdie wat hierdie wonderwerke doen? Wie is dit wat
hierdie groot werke doen? Is dit die prediker? Is dit Oral Roberts?
Is dit Billy Graham? Is dit Jack Schuler? William Branham? Wie
dit ook al mag wees, hulle het niks daarmee te doen nie. Hulle is
instrumente.
111 Dis die Heilige Gees wat voortkom met die Evangelie, in
tekens en wonders en wonderwerke, om ’n volk gereed te maak.
Die lug is gelaai met verwagtinge, met gelowiges wat verwag dat
Hy sal kom.
112 En ander sê: “Waarom hierdie herlewings? Waarom het ons
dit? Laat ons vestig in ’n kerk.” Tog, dis gesê in die kerk net hier,
dat, toe ons begin het om die nuwe kerk te bou, gesê: “Ons het
nie wonderwerke nodig nie. Ons het nie meer hierdie dinge nodig
nie. Jy hulle wil hê, gaan uit op die veld waar hulle gebeur. Ons
het hulle nie hier nodig nie.” Wanneer die Branham Tabernakel
daal tot op daardie lae vlak, is dit gesink.
113 Hierdie kerk is gevestig op die beginsels en die Krag en
die Evangelie van Jesus Christus. En solank as wat hierdie
tabernakel staan, mag die wonderlike Heilige Gees toegang tot
siele vind, om te red, en te vul met die Heilige Gees, en die siekes

te genees. Vir my, is dit Jesus Christus dieselfde gister, vandag,
en vir altyd.

Laat ons bid.
114 As jy nie weet Wie Hy is nie, jy nie weet waaroor dit alles
gaan nie, en jy graag wil weet, sal jy net soveel doen as om jou
hand op te steek? En sê, deur jou hand op te steek: “Bid vir my,
Broer Branham, dat ek Hom sal ken.” En die Here seën julle. En
oraloor, sien ek julle hande.
115 Nou, Hemelse Vader, ons bring hierdie Boodskap, en die
vrugte van die mense wat hulle hande opsteek, dat hulle graag
wil weet Wie Hierdie is. Hulle wil graag hierdie groot Jesus ken.
Wat, Sy Koms, van die opstanding, is so naby, totdat die siekes
begin genees word. En nadat dit plaasgevind het, toe het profesie
in die Kerk ingekom, toe gawes en wonderwerke, nou af na
daardie laaste teken. Die volgende wat sal kom, die Wegraping,
die Kerk sal weggeneem word. En ons, Here, wat aanspraak
gemaak het om U te ken in die Krag van U opstanding, ons wag,
en verlang, en huil, en smeek: “Kom, Here Jesus!”
116 Raap weg U Kerk en kry Dit weg, vinnig, Here. Want,
spoedig, gaan manne die aarde opblaas wat U geskep het vir
hulle om op te lewe, omdat hulle U verontagsaam het. Hulle het
nie vrede bestudeer nie, maar oorlog. Hulle het nie geregtigheid
bestudeer nie, maar hulle het kwaad bestudeer. Hoedat hulle nie
almal magsbehep sou wees nie! Here, daardie kolletjie in hulle
hart wat hulle laat honger na mag, hulle probeer dit bevredig in
’n laboratorium iewers, om hullemedemens op te blaas.
117 God, as hulle net kon besef dat daardie mag waarna hulle
smag, die Krag van die opstanding van die Seun van God is,
die Krag van die Heilige Gees om hulle lewens te verander;
nie nasies opblaas nie, maar hulle lewens verander en hulle U
dienaars maak.
118 Baie mense, onderhewig aan wilde giere. Hulle identifiseer
ons as ’n klomp “wat niks weet nie,” en—en as “ketters,” soos
hulle in die vroeë dae het. Maar soos hulle teruggekeer het,
vreugdevol, U gedank het dat hulle die smaad van U Naam kon
dra. Dis die gevoel van U kinders, vanaand, Here, oral. Ons is
net bly.
119 Party in U dag het U probeer identifiseer. Hulle het gesê:
“Hy’s ’n vriend van daardie wilde man, Johannes, wat uit die
woestyn uitgekom het met skaars klere aan, net ’n ou skaapvel
om hom gedraai. ’n Wilde man wat die woorde oos en wes
geslinger het, en gesê het: ‘Die byl is teen die wortel van die boom
gelê.’” Gesê: “Hy’s ’n—’n volgeling van hom. Hy’s ’n wilde man.
Hy’s mal. Hy’s van Sy verstand af.” Die bonatuurlike bediening
watU vergesel het, OHere, het die oë van diegene verblind.
120 En so is Dit weer vandag. Hierdie groot Heilige Gees wat die
Koms van die Here voorafgaan, soos Johannes in sy dag het, die



WIE IS HIERDIE? 17

mense verblind, vir hulle wat nie wil sien nie. Maar vir hulle wat
gewillig is om te sien, U het hulle gekies. “En almal wat die Vader
My gegee het sal naMy toe kom,” hetU gesê: “en nie een van hulle
sal verlore gaan nie. En Ek sal hom oprig op die laaste dag.” Ons
dank U hiervoor.
121 En hulle wat hulle hande opgesteek het, vanaand, ons bid,
O Here God, dat U Uself aan hulle sal bekendmaak, in ’n
ondervinding, in dieKrag van die opstanding. Skenk dit, Here.
122 En ander mag hier wees, wat nie hulle hand opgesteek het
nie, maar tog, in hulle hart, hulle geweet het hulle het dit nodig.
Ek bid dat U hulle sal seën, en vir hulle die begeerte van hulle
hart sal gee.
123 Wanneer ons die gebou verlaat, vanaand, mag ons gaan as
ander mense. Mag ons gaan met ’n ander doel as wat ons gehad
het, met die inkom, as dit teenstrydig met U Goddelike wil
was. Mag ons uitgaan met ’n vasbeslotenheid om vas te hou
aan die horings van die altaar, totdat ons siel bevredig is dat
ons ’n ondervinding met U gehad het. En ons weet van wie ons
praat, omdat ons Hom ontmoet het en Hom ken, en gemeenskap
het met Hom. Skenk hierdie dinge, Vader. Genees die siekes en
beproefdes.
124 Seën ons lieflike en kosbare pastoor. God, ons bid dat U met
hom en sy lieflike susters sal wees, soos hulle die Evangelie sing,
en Dit verkondig in hulle radio.
125 Seën die vreemdelinge wat in ons poorte is. Here, mag hulle
uitgaan, vanaand, met ’n opdrag in hulle hart, en ’n doel wat
hulle, van hierdie uur af aan, as hulle U nie ken nie en U nie
gedien het, tevore nie, mag hulle U dien. In die wete, dat: “Alle
dinge tot niks sal kom, behalwe die Woord van die Here vir altyd
sal bestaan.” Skenk dit, Vader.
126 Vergewe ons, al ons sondes. En mag ons ontmoet by daardie
groot…[Leë kol op band—Red.]

Omdat Hy my eerste liefgehad het
En my verlossing gekoop het
Op Gólgota se boom.

127 Nou na die Boodskap, laat ons nou net ons hoofde buig en
Hom aanbid, soos ons vir Hom sing.

Ek het Hom lief, (met jou hele hart) Ek het Hom
lief

Omdat Hy my eerste liefgehad het
En my verlossing gekoop het
Op Gólgota se boom.

128 Hoeveel het Hom regtig lief? Steek jou hand op, sê, net deur
’n getuienis: “Ek het Hom lief.” O, is Hy nie wonderlik nie?
[Gemeente sê: “Amen.”—Red.] Julle weet, ek hou net daarvan om
so te sit en net in te drink, op ’n manier, Sy Teenwoordigheid. Sy

Woord, het uitgegaan, Dit het in die harte ingeval. Dit korrigeer
ons. Dit bring ons in onderdanigheid aan Sy Gees. Hoe lieflik
is dit dan om Hom net te aanbid! Nou, soos julle uit die kerk
uitgaan, vanaand, gaan, aanbid Hom.
129 En onthou, hierdie week, is daar ’n biduur hier
Woensdagaand. Moenie Broer Neville se uitsending misloop
op Sondag, of op Saterdag, om nege-uur, oor WLRP nie. Ek hou
net daarvan om hulle te hoor, en julle? Die kwartet, of die trio,
klink so mooi. Ek en my vrou, en die kinders, ons kry almal die
radiotjie uit en—en drom saam daarom, om te luister na Broer
Neville en sy uitsending, en sy wonderlike woorde, oor hoe Hy
die God verhef wat hy liefhet en glo.Moenie dit sê vir…
130 Julle vreemdelinge hier, as julle nie ’n kerktuiste het nie,
kom sluit by ons aan. Ek sê julle, nie dit te sê en hy wat hier
sit nie. Nee, meneer. Ek het dit baiekeer gesê. Ek het Broer
Neville lief. Hierdie, eerstens, hy’s ’n teoloog. Eerste ding, hy’s
’n kind van God. Die volgende ding, hy’s dieselfde elke dag. Ek
het hom geken vir jare. Hy het nooit enigsins verander nie. Hy’s
steeds Orman Neville, ’n dienaar van die Here Jesus. En ek dink
hy het…
131 Nou die aand, het ek gebel, om hom te vra of hy nie, in sy
program, kon plek maak vir ons om af te kom en te bid vir die
siekes nie. Daar was sommige wat ingekom het, was vanmôre,
julle weet. En sy vroutjie het die telefoon geantwoord, en ek het
met my vrou gepraat, daaragter, daaroor.
132 En hoe ons God dank vir sy pragtige vroutjie en sy familie.
Dis baie goed. Wanneer jy ’n prediker en sy vrou so sien
klaarkom, in minsaamheid en nederigheid, dit laat die kerk net
soveel beter aangaan. Dis net soeter soos die dae verbygaan.
133 Het julle Hom lief met julle hele hart? [Gemeente sê:
“Amen.”—Red.] Goed. Ons het ’n verdagingslied wat ons sing,
NeemDie NaamVan JesusMet Jou. En gee vir ons die akkoordjie,
suster, as jy dit daar in die boek het. En ons gaan ons
verdagingslied sing. En wanneer ons die eerste vers sing, wil ons
omdraai,mekaar se hande skud.Goed.Gee vir ons die akkoord.

…die Naam van Jesus met jou,
Kind van droefheid en van wee;
Dit bring troos en vreugde vir jou,
Neem Dit oral met jou mee.

Dier’bre Naam, O hoe soet!
Aardse hoop en Hemelvreugd;

God seën jou, broer.

Dier’bre Naam, O hoe soet!
Aardse hoop en Hemelvreugd.

Laat ons nou hierdie vers neem.

Voor die Naam van Jesus neerbuig,
Voor Sy voete val ons neer,
Koning van konings in die Hemel kroon ons
Hom,

As ons ons reis eers hier voltooi.
Sal dit nie wonderlik wees nie?

Dier’bre, dier’bre Naam, O hoe soet!
Aardse hoop en Hemelvreugd;
Dier’bre Naam, (dier’bre Naam) O hoe soet!
Aardse hoop en vreugd van…

134 Hoeveel onthou ons liedjie wat ons altyd gesing het, Vergeet
Tog Nie Die Gesinsgebed? Onthou julle dit? Ek weet, Thelma, of
jy dit ken, die akkoord, of nie? Laat ons dit eenmaal probeer.
Onthou jy dit nie? Laat ons…Miskien kan ek dit eenmaal
probeer saam met jou.

Vergeet tog nie die gesinsgebed,
Jesus wil jou daar ontmoet;
Hy sal elke las verlig,
O, vergeet tog nie die gesinsgebed.

135 Hoeveel hou gesinsgebed? Dis goed. Laat ons dit weer
probeer. Ek sal dit weer daar inkry. Ek hou daarvan. Almal
saam nou.

Vergeet tog nie—nie die gesinsgebed,
Jesus wil jou daar ontmoet;
Hy sal elke las verlig,
O, vergeet tog nie die gesinsgebed.

136 O Here, dit is geskryf in die Skrif, dat hulle van die liggaam
van Paulus sakdoeke of voorskote geneem het, en onrein geeste
het van die mense weggegaan, en siektes is genees. Ons bid,
O Here, dat soortgelyk, dat dit gewys sal word met hierdie,
vanaand, soos ek hulle stuur na die behoeftiges en die siekes.
Buite iewers in die lande, is daar iemand wat verwag en wag dit
sal gebeur. Ek bid, Vader, dat U dit sal toestaan in die Naam van
Jesus, U Seun. Amen.
137 Nou gaan ek vra, soos ons ons hoofde buig, of ons mees
kosbare Broer Smith daar oorkant, van die kerk vanGod, wie ons
bevind het, net soos ons Broer Neville hier, om ’n lojale, getroue,
dienskneg van God te wees. Ek gaan vir hom vra om die seën oor
julle te vra, om deur hierdie komende week voort te gaan. God
seën julle, tot ons julle weer ontmoet.
138 Broer Smith. [Broer Smith bid—Red.] Ja, Here. Ja. Ja. Ja.
Ja. Amen.
139 Skud mekaar se hande. Welkom weer terug, by die
tabernakel. God seën julle. 

